
發表之劑 

麻黃湯《張仲景方》治寒傷營、無汗。 

原文 

麻黃湯中用桂枝，杏仁甘草四般施，發熱惡寒頭項痛，

傷寒服此汗淋漓。 

 

註釋 

麻黃(去節)三兩、桂枝二兩、杏仁(去皮、尖)七十枚、甘草(炙)一兩。傷寒

太陽表證無汗，用此發之。○麻黃善發汗，恐其力猛，故以桂枝監之、甘草和之，

不令大發也。按：桂、麻二湯，雖治太陽證，而先正每云皆肺藥。以傷寒必自皮

毛入，而桂、麻又入肺經也。 

 


